
faoi thodhchaí na hEorpa
Comhphlé leis na Saoránaigh 



Lámhscríbhinn críochnaithe i mí Lúnasa 2017

Níl an Coimisiún Eorpach ná aon duine atá ag gníomhú thar ceann an Choimisiúin freagrach 
as aon úsáid a d’fhéadfaí a bhaint as an t-eolas thíos.

Lucsamburg: Oifig Foilseachán an Aontais Eorpaigh, 2017

© An tAontas Eorpach, 2017
Údaraítear athúsáid ar choinníoll go n-aithnítear an fhoinse.
Tá an beartas athúsáide maidir le doiciméid de chuid an Choimisiúin Eorpaigh rialaithe ag 
Cinneadh 2011/833/AE (IO L 330, 14.12.2011, lch. 39).

Chun grianghraif nó ábhar eile nach bhfuil faoi chóipcheart an Aontais a úsáid nó a 
atáirgeadh, ní mór cead a fháil go díreach ó shealbhóirí an chóipchirt.



“Tá an iontaoibh chomh huasal is atá sí leochaileach. 
Ní féidir í a cheannach, is ní thiocfaidh sí le héigean. 
Caithfear í a thuilleamh, arís is arís eile.”
Helmut Kohl (1930–2017)

“Is fúinn féin, go huile agus go hiomlán, atá 
cinniúint na hEorpa agus dán an domhain 
shaoir.”
Simone Veil (1927–2017)

I. Éisteacht le saoránaigh

Ar an 1 Márta 2017, roimh an 
gcomóradh 60 bliain ar Chonarthaí 
na Róimhe, chuir an Coimisiún 
Eorpach Páipéar Bán maidir le 
Todhchaí na hEorpa i láthair. Leagtar 
amach sa cháipéis sin na dúshláin 
agus na deiseanna is mó a bheidh 
ann sna deich mbliana atá romhainn. 
Léirigh an Coimisiún cúig chás 
fhéideartha den chineál éabhlóide 
a d’fhéadfadh teacht ar an Aontas 
faoi 2025 ag brath ar na roghanna a 
dhéanfar i dtaobh a thodhchaí.

1

A bhfuil i ndán do 27 mBallstát 
an Aontais Eorpaigh faoi 2025 
— machnamh agus cásanna 
féideartha

PÁIPÉAR BÁN MAIDIR LE 
TODHCHAÍ NA hEORPA

Céim nach beag é an Páipéar Bán sa phróiseas lena gcinnfidh Aontas Eorpach na 27 
mBallstát ar a bhfuil i ndán don Aontas. Chun saoránaigh a spreagadh le bheith páirteach 
sa phlé, reáchtáil an Coimisiún sraith “Díospóireachtaí faoi Thodhchaí na hEorpa” i 
gcathracha agus i réigiúin ar fud na hEorpa. Bhí na rialtais agus na parlaimintí náisiúnta, 
na húdaráis áitiúla agus réigiúnacha agus an tsochaí shibhialta i gcoitinne páirteach sa 
díospóireacht oscailte sin.

Creideann an Coimisiún gur ceart cead cainte a thabhairt do gach duine de mhuintir 
na hEorpa. Gnáthchuid d’obair laethúil Choimisiún Juncker is ea na Comhphléite leis na 
Saoránaigh, agus is bunchuid de na “Díospóireachtaí faoi Thodhchaí na hEorpa” iad freisin. 
Tá gach Comhalta den Choimisiún tar éis taisteal go réigiúin agus go cathracha ar fud 
na hEorpa le dul i mbun comhphlé le saoránaigh agus le héisteacht lena dtuairimí agus 
lena mianta i dtaobh thodhchaí an Aontais. Tá teagmháil déanta freisin ag líonra Europe 
Direct — ionaid eolais de chuid an Choimisiúin — le saoránaigh agus tá a smaointe agus 
a n-údair imní siúd faoinár mór-roinn sna blianta atá le teacht bailithe acu.

(https://goo.gl/cRLRJi)

https://goo.gl/cRLRJi
https://goo.gl/cRLRJi


©
 European U

nionPRÓISEAS AN PHÁIPÉIR BHÁIN

1 Márta 2017
Páipéar Bán an Choimisiúin 

Eorpaigh maidir le Todhchaí na 
hEorpa

13 Meán Fómhair 2017
Aitheasc an Uachtaráin Juncker ar 
Staid an Aontais 2017 ag leagan 

amach a fhíse don todhchaí

Meitheamh 2019
Toghcháin Pharlaimint na hEorpa

UACHTARÁN AN CHOIMISIÚIN EORPAIGH
Jean-Claude Juncker

Comhphlé leis na Saoránaigh i Vaileite, Málta  
30 Márta 2017

Comhphlé leis na Saoránaigh i mBúcairist, an Rómáin  
11 Bealtaine 2017

Comhphlé leis na Saoránaigh i Liúibleána, an tSlóivéin  
2 Márta 2017

©
 An tAontas Eorpach

©
 An tAontas Eorpach

©
 An tAontas Eorpach

II. Aird na 
nEorpach

Agus todhchaí na hEorpa idir chamáin sna 
Comhphléite leis na Saoránaigh, tugadh 
le fios go bhfuil aird ag saoránaigh ar thrí 
shaincheist mhóra nuair a smaoiníonn siad 
ar an treo ina rachaidh an tAontas sna 8 
nó 10 mbliana amach romhainn. Is dóigh 
le daoine go bhfuil todhchaí na hEorpa 
ag brath ar na freagraí a thabharfaidh an 
tAontas i dtaca leis na gnéithe sóisialta 
den Aontas Eorpach, na deiseanna a 
chuireann sé ar fáil don aos óg agus a 
sheasamh i gcoinne an mheoin “fhrith-
Eorpaigh”.

An Eoraip Shóisialta: Is iomaí 
Comhphlé leis na Saoránaigh inar 
léiríodh imní faoi cheisteanna sóisialta 
lena linn agus todhchaí na hEorpa á 
phlé (m.sh. a bhfuil i ndán do phinsin, 
agus comhchuibhiú na gcaighdeán 
sóisialta ar fud an Aontais).

An Eoraip Óg: Ghlac mórán mac léinn 
agus daoine óga páirt sna Comhphléite 
leis na Saoránaigh. Thug siad le fios sa 
phlé faoi thodhchaí na hEorpa go raibh 
ní ba mhó tionchair ar an gceapadh 
beartais uathu agus gur mhian leo 
lámh a bheith acu i múnlú thodhchaí 
an Aontais. Chuir cuid acu in iúl gur 
mhian leo go rachfaí i gcomhairle leo 
faoin bPáipéar Bán agus faoi na cásanna 
féideartha a leagadh amach ann. Lorg 
siad beartais don aos óg chomh maith 
agus go méadófaí tábhacht na gné óige 
sna beartais eile. Mhaígh roinnt daoine 
óga freisin gurbh eagal leo go raibh an 
t-aos óg ag éirí ní ba Eoraisceiptí. Ba 
mhian lena lán mac léinn óg tuilleadh 
clár soghluaisteachta agus malartaithe 
do dhaoine óga san Aontas Eorpach 
amach anseo.

“Frith-Eorpach”: Agus todhchaí na 
hEorpa idir chamáin, chuir daoine 
ar fud na hEorpa in iúl go raibh siad 
ag déanamh imní de na hiarmhairtí 
a leanfadh Brexit do na 27 mBallstát 
a bheadh fágtha agus dá mBallstát 
féin go háirithe. Bhí imní orthu faoi 
leathadh an phobalachais agus an 
Eoraisceipteachais, agus faoin gcaoi 
a dhéanfaí múnlú ar an Aontas sa 
todhchaí tar éis imeacht do Bhallstát 
mór. Ba chás leo an baol go bhféadfadh 
an tAontas Eorpach scoilteadh ina dhá 
Aontas, nó ní ba mhó ná sin fiú. Is 
iomaí duine eile a raibh ceist aige faoi 
na hiarmhairtí praiticiúla a leanfadh 
Brexit, amhail an tionchar a bheadh 
aige ar thionscadail nithiúla ar nós 
an Aontais Fuinnimh, an mhargaidh 
aonair dhigitigh nó Erasmus+, ar 
thrádáil leis an Ríocht Aontaithe, ar 
Bhriotanaigh atá ina gcónaí nó ag 
staidéar san Aontas Eorpach agus 
ar shaoránaigh de chuid an Aontais 
Eorpaigh atá ina gcónaí nó ag staidéar 
sa Ríocht Aontaithe.

Maidir leis na cásanna féideartha éagsúla 
atá leagtha amach sa Pháipéar Bán, 
ba mhinic a léirigh saoránaigh imní go 
dtitfeadh a mBallstát féin ar gcúl agus 
nach mbeadh ann ach Ballstát “den 
dara grád” feasta. I gcoitinne, ba chás le 
saoránaigh an éiginnteacht atá ag gabháil 
don Eoraip faoi láthair agus an t-ionchas 
go dtiocfaidh laghdú ar an gcobhsaíocht 
i ngach slí — polaitiúil, eacnamaíoch, 
sóisialta agus cultúrtha. Is dealraitheach 
go bhfuil an éagobhsaíocht sin tar éis 
saoránaigh a thabhairt níos gaire don 
Eoraip agus do bhunluacha na hEorpa. Is 
dóigh le daoine gurb é an socrú is fearr 
don am atá le teacht ná Aontas láidir a 
dhéanann dul chun cinn ar aon bhuille.



“Cén bhail a bheidh ar an Aontas Eorpach i gceann 50 bliain agus 
céard is féidir leis an aos óg a dhéanamh chun é a mhúnlú?”

> Duine a bhí ag glacadh páirt i gComhphlé leis na Saoránaigh in Mainz 
na Gearmáine

“Má tá an Eoraip le tógáil, ba cheart go rachadh gach duine ar 
Erasmus.”

> Duine a bhí ag glacadh páirt i gComhphlé leis na Saoránaigh in 
Barcelona na Spáinne

“Ba mhian liom an tAontas Eorpach a bheith iomlán daonlathach.”
> Duine a bhí ag glacadh páirt i gComhphlé leis na Saoránaigh sa Háig, 
an Ísiltír

“Má chuirtear saorghluaiseacht na ndaoine faoi bhagairt, ní bheidh 
cultúr Eorpach ann.”

> Duine a bhí ag glacadh páirt i gComhphlé leis na Saoránaigh in 
Ioannina na Gréige

“An bhfuil deireadh leis an mbaol go scoiltfidh an tAontas?”
> Duine a bhí ag glacadh páirt i gComhphlé leis na Saoránaigh in Osijek 
na Cróite

“Ná ligimis do Brexit todhchaí an Aontais a shainiú.”
> Duine a bhí ag glacadh páirt i gComhphlé leis na Saoránaigh in 
Barcelona na Spáinne

“An é Aontas níos buandlúite an freagra is fearr ar Brexit?”
> Duine a bhí ag glacadh páirt i gComhphlé leis na Saoránaigh i mBaile 
Átha Cliath, Éire

©
 An tAontas Eorpach



AN CHÉAD LEAS-UACHTARÁN
Frans Timmermans
Rialáil Níos Fearr, Caidreamh Idirinstitiúideach, an Smacht 
Reachta agus an Chairt um Chearta Bunúsacha

©
 An tAontas Eorpach

©
 An tAontas Eorpach

©
 An tAontas Eorpach

Comhphlé leis na Saoránaigh in Maastricht, an Ísiltír  
8 Nollaig 2016

Comhphlé leis na Saoránaigh i Stócólm, an tSualainn  
11 Bealtaine 2017

Comhphlé leis na Saoránaigh i Maidrid, an Spáinn  
31 Márta 2017



129 gcomhphlé i 
mbreis agus 80 

cathair
ar fhreastail os cionn 21,000 

saoránach orthu agus ar 
fhéach 144,000 duine orthu ar 

Facebook Live

1 535 imeacht
eagraithe ag Ionadaíochtaí 

an Choimisiúin Eorpaigh agus 
Ionaid Eolais Europe Direct 
(EDICs) sna Ballstát nó le 

tacaíocht uathu, agus a raibh 
251,000 duine páirteach iontu

120 seisiún for-
rochtana agus 

rannpháirtíochta
leis an Lárionad Eorpach um 
Straitéis Pholaitiúil (EPSC) a 
raibh 4,000 duine páirteach 

iontu

709 ngrúpa
a cuireadh ar an eolas 

faoin bPáipéar Bán le linn 
imeachtaí in Ionad Cuairteoirí 
an Choimisiúin Eorpaigh sa 

Bhruiséil, sin 21,000 cuairteoir 
ar an iomlán

106,000 tvuít
faoi thodhchaí na hEorpa, ó 

43,600 cuntas éagsúil

49 gcuairt
a thug na Coimisinéirí ar 

pharlaimintí náisiúnta

519
láithreas ar an teilifís/raidió 

agus 606 alt/agallamh preasa 
faoi thodhchaí na hEorpa

MÉID FHÉIDEARTHA AN PHOBAIL A SROICHEADH: 34 MILLIÚN EORPACH¹

¹ Cuireadh san áireamh sa mheastachán seo a raibh i láthair ag na himeachtaí thuasluaite maille leis an lucht léitheoireachta/éisteachta agus lucht na meán sóisialta lena mbaineann.

III. Páipéir Machnaimh

1. An ghné sóisialta den Eoraip

Rinneadh plé fairsing ar cheisteanna sóisialta le linn 
na “nDíospóireachtaí faoi Thodhchaí na hEorpa”. Dar 
leis na saoránaigh, is iad na ceisteanna sóisialta is 
tábhachtaí má tá rath le bheith ar an lánpháirtíocht 
Eorpach. Léirigh na saoránaigh gur thoil leo an 
ghné shóisialta a chaomhnú agus a neartú le 
reachtaíocht chomhchoiteann, mar shampla. Le linn 
Comhphléite áirithe, iarradh an Eoraip a dhéanamh 
níos sóisialta, cuir i gcás trí bhuiséad an Aontais a 
mhéadú chun déileáil le ceisteanna sóisialta, agus an 
neamhionannas a laghdú idir na Ballstáit agus laistigh 
díobh freisin. Ceist eile a tarraingíodh anuas roinnt 
uaireanta ba ea aosú an daonra agus imní maidir le 
inbhuanaitheacht na bpinsean san Aontas.

“Tá gá le tuilleadh dlúthpháirtíochta idir thíortha an 
Aontais.”

> Duine a bhí ag glacadh páirt i gComhphlé leis na 
Saoránaigh in Ioannina na Gréige

“Tá gá ag Eoraip na haimsire atá romhainn le cearta 
sóisialta láidre agus cearta leanaí láidre.”

> Duine a bhí ag glacadh páirt ar líne i gComhphlé leis 
na Saoránaigh i Heilsincí na Fionlainne

“Tá cóineasú sóisialta, seachas cóineasú eacnamaíoch 
amháin, de dhíth ar an limistéar euro.”

> Duine a bhí ag glacadh páirt i gComhphlé leis na 
Saoránaigh in Torino na hIodáile

1

A bhfuil i ndán do 27 mBallstát 
an Aontais Eorpaigh faoi 2025 
— machnamh agus cásanna 
féideartha

PÁIPÉAR BÁN MAIDIR LE 
TODHCHAÍ NA hEORPA

(https://goo.gl/ojxQ23)

https://goo.gl/ojxQ23
https://goo.gl/ojxQ23

ARDIONADAÍ AN AONTAIS  
DO GHNÓTHAÍ EACHTRACHA AGUS DON BHEARTAS 
SLÁNDÁLA/  
LEAS-UACHTARÁN AN CHOIMISIÚIN
Federica Mogherini

©
 An tAontas Eorpach

©
 An tAontas Eorpach

©
 An tAontas Eorpach

Comhphlé leis na Saoránaigh sa Róimh, an Iodáil  
24 Márta 2017

Comhphlé leis na Saoránaigh i bPrág, Poblacht 
na Seice 11 Eanáir 2016

Comhphlé leis na Saoránaigh i Milano, an Iodáil  
9 Bealtaine 2015

2. Leas a bhaint as an 
domhandú

Is ábhar imní é an domhandú agus na 
héifeachtaí a thagann as do shaoránaigh 
na hEorpa, go háirithe an méadú ar an 
neamhionannas sóisialta dá dheasca (1). 
Is dóigh leo gur chóir don Aontas a chion a 
dhéanamh chun dul i ngleic leis na dúshláin 
sin agus saoránaigh a chosaint (2). Le linn 
a gcomhphléite le saoránaigh, cuireadh 
imní faoin dífhostaíocht de dheasca na 
géarchéime eacnamaíche agus faoin mbrú 
atá ag baint leis an domhandú in iúl do 
Chomhaltaí an Choimisiúin. Is minic a leagtar 
milleán na géarchéime eacnamaíche ar an 
domhandú, agus féachtar ar an ngéarchéim 
chéanna mar cheann de na cúiseanna leis 
an Eoraisceipteachas in a lán tíortha den 
Aontas. Is minic an dlúthpháirtíocht idir na 
Ballstáit luaite sa chomhthéacs sin le linn 
na gcomhphléite, i ndáil le géarchéim na 
ndídeanaithe den chuid is mó.

(1) Eorabharaiméadar speisialta 461 “Todhchaí na hEorpa a 
dhearadh”, Aibreán 2017.
(2) Idem.

Fírinne shaol an lae inniu an domhandú

1

A bhfuil i ndán do 27 mBallstát 
an Aontais Eorpaigh faoi 2025 
— machnamh agus cásanna 
féideartha

PÁIPÉAR BÁN MAIDIR LE 
TODHCHAÍ NA hEORPA

(https://goo.gl/RZRMUj)

Sonraí do 2016 nó na sonraí is déanaí a bhfuil fáil orthu (2015)
Foinse: McKinsey Global Institute, na Náisiúin Aontaithe, an Eagraíocht Dhomhanda Turasóireachta, OECD, an Coimisiún 
Eorpach

1.2 billiún
turas 

idirnáisiúnta 
in 2016

914 mhilliún
úsáideoir 

líonraí sóisialta 
a bhfuil ar a 
laghad “cara” 
amháin ón 
iasacht acu

244 mhilliún
duine sa 
domhan 

ina gcónaí 
lasmuigh dá 
dtír dhúchais

75 mhilliún
ceannachán 

trasteorann ar 
líne in AE-27 in 

2016

13 mhilliún
mac léinn 

trasteorann ar 
líne sa domhan

3.3 mhilliún
duine a rinne 
staidéar thar 
lear le clár 
Erasmus 

ó 1987 ar 
aghaidh

2 mhilliún
comaitéir 

trasteorann in 
AE-27 in 2015

https://goo.gl/RZRMUj
https://goo.gl/RZRMUj


“Céard atá á phleanáil ag an Aontas le drochéifeachtaí an domhandaithe 
a chur chun deise dúinn?”

> Duine a bhí ag glacadh páirt i gComhphlé leis na Saoránaigh sa Róimh, 
an Iodáil

“Céard is féidir linn a dhéanamh faoi chailleadh post de dheasca fhás 
an uathoibrithe?”

> Duine a bhí ag glacadh páirt i gComhphlé leis na Saoránaigh in Torino 
na hIodáile

“B’aoibhinn liom an Eoraip a bheith níos páirtí le dídeanaithe. An 
mbeidh an Cór Dlúthpháirtíochta Eorpach ina chuidiú agus an 
fhéiniúlacht Eorpach á tógáil?”

> Duine a bhí ag glacadh páirt i gComhphlé leis na Saoránaigh in Brugge 
na Beilge

“Céard atá á thuar agaibh do mhéadú an Aontais Eorpaigh, i bhfianaise 
bheartas eachtrach na Rúise agus cúrsaí idir thíortha eile agus an fhás ar 
an náisiúnachas, an bpobalachas agus an bhfrithdhomhandú?”

> Duine a bhí ag glacadh páirt i gComhphlé leis na Saoránaigh in Stócólm 
na Sualainne

“Cén t-ionchas atá ann go méadóidh an tAontas amach anseo? An bhfuil 
a leithéid fós beartaithe?”

> Duine a bhí ag glacadh páirt i gComhphlé leis na Saoránaigh in Mainz 
na Gearmáine

©
 An tAontas Eorpach

3. An tAontas Eacnamaíoch agus 
Airgeadaíochta a neartú

Dar leis na saoránaigh, ní bheidh an tAontas Eacnamaíoch 
agus Airgeadaíochta curtha i gcrích go dtí go ndéanfar 
lánpháirtiú den sórt céanna i réimsí eile amhail an tslándáil 
agus cearta sóisialta. Ós ábhar an-chasta é, nuair a pléadh 
todhchaí an Aontais Eacnamaíoch agus Airgeadaíochta, is 
ar cheisteanna institiúideacha a díríodh den chuid is mó, cuir 
i gcás ar cheart an smacht daonlathach ar an limistéar euro 
agus ar bheartais eacnamaíocha an Aontais a mhéadú, nó ar 
cheisteanna faoi aire airgeadais a cheapadh don limistéar euro 
agus acmhainní airgeadais dílse don Aontas.

“An amhlaidh nach bhfuil aon dul as ach 
go dtiocfaidh sé de chritéir chobhsaíochta an 
euro a chur i bhfeidhm go docht go mbeidh 
an Eoraip ag dul ar aghaidh ar luasanna 
éagsúla, mar atá leagtha amach sa tríú cás sa 
Pháipéar Bán?”

> Duine a bhí ag glacadh páirt i gComhphlé 
leis na Saoránaigh in Mainz na Gearmáine

“Mar gheall ar an limistéar euro agus ar 
bheartais eacnamaíocha an Aontais, ní mór 
ról Pharlaimint na hEorpa a mhéadú.”

> Duine a bhí ag glacadh páirt i gComhphlé 
leis na Saoránaigh sa Bhruiséil, an Bheilg

“Ar chóir an limistéar euro a mhéadú amach 
anseo?”

> Duine a bhí ag glacadh páirt i gComhphlé 
leis na Saoránaigh sa Bhruiséil, an Bheilg

1

A bhfuil i ndán do 27 mBallstát 
an Aontais Eorpaigh faoi 2025 
— machnamh agus cásanna 
féideartha

PÁIPÉAR BÁN MAIDIR LE 
TODHCHAÍ NA hEORPA

(https://goo.gl/HMGqhD)

https://goo.gl/HMGqhD
https://goo.gl/HMGqhD

LEAS-UACHTARÁN
Andrus Ansip
An Margadh Aonair Digiteach

©
 An tAontas Eorpach

©
 An tAontas Eorpach

©
 An tAontas Eorpach

Comhphlé leis na Saoránaigh i mBúcairist, an Rómáin  
28 Aibreán 2017

Comhphlé leis na Saoránaigh i mBeirlín, 
an Ghearmáin 10 Nollaig 2015

Comhphlé leis na Saoránaigh in Taillinn, an Eastóin  
29 Meitheamh 2017

4. Todhchaí bheartas cosanta na hEorpa

Don chuid is mó, chur saoránaigh, go háirithe an t-aos óg, fáilte 
roimh an seans go mbeadh comhbheartas cosanta Eorpach 
dáiríre agus arm Eorpach ann amach anseo. Bhí formhór 
na dtuairimí i bhfabhar arm comhchoiteann a chur ar bun 
agus comhbheartas cosanta a cheapadh. Is ar chúiseanna 
eacnamaíocha a bhí a lán daoine ar a son, toisc gur dhóigh leo 
go ndéanfaí spáráil ar na buiséid chosanta náisiúnta ach an 
chosaint agus an soláthar don chosaint a dhéanamh ar bhonn 
comhchoiteann. Ar an dtaobh eile, bhí daoine áirithe in aghaidh 
arm AE a chruthú, á rá gur tionscadal síochána é an tAontas 
Eorpach agus nár chóir lámh a bheith aige i ngníomhaíochtaí 
míleata. Ar na hábhair eile a d’aibhsigh na daoine a ghlac páirt 
sna Comhphléite, bhí an gá leis an tslándáil a mhéadú d’fhonn 
aghaidh a thabhairt ar dhúshláin ar nós na sceimhlitheoireachta 
agus na gcibear-ionsaithe agus chun na teorainneacha 
seachtracha a bhainistiú.

1

A bhfuil i ndán do 27 mBallstát 
an Aontais Eorpaigh faoi 2025 
— machnamh agus cásanna 
féideartha

PÁIPÉAR BÁN MAIDIR LE 
TODHCHAÍ NA hEORPA

“An fada eile go ndéanfar dul chun cinn ar an 
gcosaint Eorpach?”

> Duine a bhí ag glacadh páirt i gComhphlé 
leis na Saoránaigh i bPáras na Fraince

“Measaim gur maith an smaoineamh é 
cosaint chomhchoiteann AE a chur ar bun, 
mar ar an drochuair maireann muid i 
ndomhain atá lán de choimhlintí!”

> Ráiteas a fágadh le linn Comhphlé 
ar Facebook Live

“Cén fáth a soláthraíonn gach Ballstát a 
chuid arm féin seachas iad a sholáthar 
i gcomhar le chéile, rud a shábhálfadh 
airgead?”

> Ráiteas a fágadh le linn Comhphlé 
ar Facebook Live

(https://goo.gl/g895pG)

https://goo.gl/g895pG
https://goo.gl/g895pG

LEAS-UACHTARÁN
Maroš Šefčovič
An tAontas Fuinnimh

©
 An tAontas Eorpach

©
 An tAontas Eorpach

©
 An tAontas Eorpach

Comhphlé leis na Saoránaigh i Liospóin, 
an Phortaingéil 18 Iúil 2017

Comhphlé leis na Saoránaigh in Esbjerg, 
an Danmhairg 1 Meitheamh 2017

Comhphlé leis na Saoránaigh sa Bhratasláiv, 
an tSlóvaic 1 Nollaig 2016

5. Todhchaí bheartas airgeadais an Aontais

Bhí roinnt saoránaigh i bhfábhar buiséad an Aontais Eorpaigh 
a mhéadú agus bhí roinnt eile i bhfábhar acmhainní dílse an 
Aontais a mhéadú. I gcásanna áirithe, léiríodh imní faoi laghduithe 
a d’fhéadfaí a dhéanamh ar chistí AE in earnálacha ar nós na 
talmhaíochta agus dúradh gur chóir na rialacha a bhaineann le cistí 
AE a shimpliú.

1

A bhfuil i ndán do 27 mBallstát 
an Aontais Eorpaigh faoi 2025 
— machnamh agus cásanna 
féideartha

PÁIPÉAR BÁN MAIDIR LE 
TODHCHAÍ NA hEORPA

“Le go mbeidh an tAontas Eorpach níos láidre, caithfear na ranníocaíochtaí buiséid a mhéadú, ach tá go leor 
Ballstát ann nach bhfuil sásta níos mó a íoc.”

> Duine a bhí ag glacadh páirt i gComhphlé leis na Saoránaigh in Taillinn na hEastóine

“Caithfidh an Bhruiséil na rialacha a bhaineann le cistí AE a shimpliú.”
> Duine a bhí ag glacadh páirt i gComhphlé leis na Saoránaigh in Torino na hIodáile

“Cén fáth nach féidir linn cáin a ghearradh ar na cuideachtaí móra sin a bhíonn ag seachaint cánach san Eoraip 
agus an t-airgead sin a chur isteach in acmhainní dílse an Aontais?”

> Duine a bhí ag glacadh páirt i gComhphlé leis na Saoránaigh sa Bhruiséil, an Bheilg

(https://goo.gl/C1jeZr)

https://goo.gl/C1jeZr
https://goo.gl/C1jeZr

LEAS-UACHTARÁN
Valdis Dombrovskis
An Euro agus an tIdirphlé Sóisialta, an Chobhsaíocht 
Airgeadais, Seirbhísí airgeadais agus Aontas na Margaí 
Caipitil

©
 An tAontas Eorpach

©
 An tAontas Eorpach

©
 An tAontas Eorpach

Comhphlé leis na Saoránaigh i gCóbanhávan, 
an Danmhairg 3 Feabhra 2017

Comhphlé leis na Saoránaigh sa Bhratasláiv, 
an tSlóvaic 5 Samhain 2015

Comhphlé leis na Saoránaigh i Ríge, Laitvia  
8 Eanáir 2015

Le linn an phlé ar na cúig chás fhéideartha atá leagtha 
amach sa Pháipéar Bán, ba rí-spéis le saoránaigh a fháil 
amach cé na himpleachtaí nithiúla a leanfadh gach cás ar 
leith. Is é sin na himpleachtaí dóibh féin agus dá dtír, go 
háirithe i ndáil leis na cásanna sin ina moltar lánpháirtíocht 
“sholúbtha” nó “an Eoraip a bheith ag dul ar aghaidh ar 
luasanna éagsúla”.

Bhí amhras ar dhaoine áirithe gurbh é seo an dea-uain 
le bheith uaillmhianach i dtaobh na todhchaí in áit dul i 
ngleic leis na fadhbanna reatha ar dtús.

Nuair a chuirtí chun vóta é, an chuid ba mhó den am bhí 
tromlach an-mhór i bhfabhar chás 5 (“I bhfad níos mó 
a dhéanamh le chéile”). Ach is ar chás 3 (“Iad sin a bhfuil 
níos mó uathu, déanann siad níos mó”), agus na buntáistí 
agus na míbhuntáistí a thiocfadh as,is mó a rinneadh plé.

IV. Cúig chás fhéideartha 
don todhchaí

Cás 1: Coinneáil ar an gcúrsa 
ar a bhfuiltear
Díríonn na 27mBallstát ar an gclár 
oibre maidir le hathchóiriú dearfach 
a chur i bhfeidhm, de réir mheon an 
phlean Tús Nua don Eoraip a d’eisigh 
an Coimisiún in 2014 agus de réir 
mheon Dhearbhú na Bratasláive ar 
chomhaontaigh na Ballstáit ar fad leis 
in 2016.

Cás 2: An margadh aonair agus 
é sin amháin
Diaidh ar ndiaidh tá fócas an Aontais 
á dhíriú ar an margadh aonair de bhrí 
nach bhfuil na 27 mBallstát in ann 
teacht ar chomhaontú i mórchuid 
réimsí beartais.

Cás 3: Iad sin a bhfuil níos mó 
uathu, déanann siad níos mó
Leanann na 27 mBallstát ar aghaidh 
faoi mar atá siad faoi láthair, 
ach na Ballstáit a bhfuil a fhonn 
orthu, is ceadmhach dóibh níos mó 
a dhéanamh le chéile i réimsí amhail 
an chosaint, an tslándáil inmheánach 
agus cúrsaí sóisialta.

Cás 4: Níos lú a dhéanamh, agus é 
a dhéanamh ar shlí níos éifeachtúla
Díríonn na 27mBallstát ar níos mó 
a bhaint amach in achar níos giorra 
i réimsí beartais áirithe, agus níos lú 
a dhéanamh sna réimsí sin a meastar 
nach bhfuil breisluach ag baint leis an 
Aontas bearta a dhéanamh iontu.

Cás 5: I bhfad níos mó a dhéanamh 
le chéile
Tá sé beartaithe ag na Ballstáit níos 
mó cumhachta, níos mó acmhainní 
agus níos mó den phróiseas 
cinnteoireachta a roinnt le chéile.

https://ec.europa.eu/commission/publications/president-junckers-political-guidelines_ga
http://www.consilium.europa.eu/ga/press/press-releases/2016/09/16-bratislava-declaration-and-roadmap/

“Cé na buntáistí agus míbhuntáistí a bhainfeadh leis an Eoraip a bheith 
ag dul ar aghaidh ar luasanna éagsúla? De thoradh leibhéil éagsúla 
lánpháirtíochta a bheith ann, an bhféadfadh sé go mbeadh an rogha ann lá 
éigin cónaidhm a chruthú?”

> Duine a bhí ag glacadh páirt i gComhphlé leis na Saoránaigh i Vaileite, Málta

“Cé mhéid luas atá á phleanáil agaibh don Aontas Eorpach?”
> Duine a bhí ag glacadh páirt i gComhphlé leis na Saoránaigh i Maidrid na 
Spáinne

“An bhfuil an feidearálachas fós ina rogha do thodhchaí an Aontais 
Eorpaigh?”

> Duine a bhí ag glacadh páirt i gComhphlé leis na Saoránaigh sa Bhruiséil, an 
Bheilg

“An féidir fós tuilleadh lánpháirtíochta a bhaint amach nó an tuilleadh 
scoilte a thiocfaidh as na géarchéimeanna ar a bhfuilimid ag tabhairt 
aghaidh?”

> Duine a bhí ag glacadh páirt i gComhphlé leis na Saoránaigh i Liúibleána na 
Slóivéine

“Luíonn sé le ciall gur mó an dul chun cinn a dhéanann tíortha áirithe ná a 
chéile. Sin an rogha is réasúnaí don Aontas Eorpach.”

> Duine a bhí ag glacadh páirt i gComhphlé leis na Saoránaigh i mBeirlín na 
Gearmáine

“Nach gcuirfí an tionscnamh Eorpach ina iomláine i mbaol de dheasca na 
hEorpa a bheith ag dul ar aghaidh ar luasanna éagsúla?”

> Duine a bhí ag glacadh páirt i gComhphlé leis na Saoránaigh sa Bhratasláiv, 
an tSlóvaic

“Cén fáth a bhfuiltear ag trácht ar ‘an Eoraip a bheith ag dul ar aghaidh 
ar luasanna éagsúla’ nuair a d’fhéadfaí a bheith ag caint, ar bhealach ní ba 
dhearfaí, ar ‘thíortha ar thús cadhnaíochta’ nó ar ‘cheannródaithe’?”

> Duine a bhí ag glacadh páirt i gComhphlé leis na Saoránaigh i bPáras na 
Fraince

“Rogha an-daonlathach is ea an cás ‘Iad sin a bhfuil níos mó uathu, déanann 
siad níos mó’. Níor chóir iallach a chur ar thír ar bith bheith ag comhoibriú i 
réimsí ar nós na himirce.”

> Duine a bhí ag glacadh páirt i gComhphlé leis na Saoránaigh in Taillinn na 
hEastóine



LEAS-UACHTARÁN
Jyrki Katainen
Poist, Fás, Infheistíocht agus Iomaíochas

©
 An tAontas Eorpach

©
 An tAontas Eorpach

©
 An tAontas Eorpach

Comhphlé leis na Saoránaigh i Sóifia, an Bhulgáir  
21 Iúil 2017

Comhphlé leis na Saoránaigh i mBúcairist, an Rómáin  
1 Méan Fómhair 2016

Comhphlé leis na Saoránaigh i Heilsincí, an Fhionlainn  
23 Márta 2017

V. Fíorscéalta

Moltaí na saoránach
• Mhol duine óg a ghlac páirt i gComhphlé leis na 

Saoránaigh sa Bhruiséil gur chóir don Eoraip tionscadal 
mór taighde a roghnú a d’aontódh muintir na hEorpa le 
teann scleondair, dóchais agus bróid, mar a tharla sna 
Stát Aontaithe nuair a cuireadh fear ar an ngealach 
le linn uachtaránacht Kennedy. D’fhéadfaí rud ar nós 
leigheas ar an ailse nó ar ghalar Alzheimer a roghnú 
— tionscadal mór comhpháirteach a mhaoineodh an 
tAontas Eorpach agus a mbeadh taighdeoirí ar fud na 
mór-roinne páirteach ann agus á chomhordú.

• Mhol saoránach le linn Comhphlé i Vín go gcuirfí réaltaí 
an Aontais Eorpaigh ar bhratach gach Ballstát chun an 
aontacht a chur in iúl.

• Mhol páistí scoile san Ísiltír gur chóir cara pinn 
ríomhphoist ó Bhallstát eile a bheith ag gach páiste san 
Aontas.

“Ní hé nach bhfuil cumarsáid ar siúl ag an Aontas Eorpach, ach nach bhfuil aon rud sa chumarsáid sin 
a mbainfeadh duine adhmad as. Samplaí maithe iad na teachtaireachtaí uaidh, ach ní théann siad i 
bhfeidhm orm. Caithfimid teacht ar scéal a rachaidh i gcion ar an bpobal. Rud éigin a bhaineann leis 
an gcultúr b’fhéidir, na luachanna a dhéanann Eorpaigh dínn i ngach Ballstáit — b’in scéal ab fhiú a 
insint.”

> Duine a bhí ag glacadh páirt i gComhphlé leis na Saoránaigh sa Háig, an Ísiltír

Is Briotanach Libiach mé agus tá an dá phas agam. Is mór mo phaisean i dtaobh an phobail anseo 
sa Háig ar ball de mé, i dtaobh an phobail idirnáisiúnta agus i dtaobh an chomhphobail Eorpaigh. Ina 
theannta sin, meas tú céard é tuairim na Bruiséile i leith na ndaoine sin, cosúil liomsa, ar saoránaigh 
den Ríocht Aontaithe i gcónaí iad ach nach bhfuil báúil leis an ngluaiseacht Breatimeachta? Ós duine 
mé atá ag staidéar dhlí na hEorpa tá dúil m’anama agam sa bhealach a ndearnadh é seo uile a 
thógáil ón mbonn aníos, tá dúil m’anama agam sa mhargadh inmheánach, sa chomhtháthú, sa chultúr, 
sa chuimsitheacht agus sa bhealach iontach a thugann an tAontas Eorpach gach teanga agus gach 
féiniúlacht le chéile ach fós go n-éiríonn leis cumarsáid a dhéanamh le gach uile shaoránach.”

> Duine a bhí ag glacadh páirt i gComhphlé leis na Saoránaigh sa Háig, an Ísiltír

Comhphlé leis na Saoránaigh san Aithin, an Ghréig  
5 Aibreán 2017

Comhphlé leis na Saoránaigh i Vaileite, Málta  
29 Márta 2017

Comhphlé leis na Saoránaigh in Toruń, an Pholainn  
29 Bealtaine 2017

©
 An tAontas Eorpach

©
 An tAontas Eorpach

©
 An tAontas Eorpach

Günther Oettinger
An Buiséad agus 
Acmhainní Daonna

Miguel Arias Cañete
Gníomhú ar son na 
hAeráide agus Fuinneamh

Marianne Thyssen
Fostaíocht, Gnóthaí 
Sóisialta, Scileanna agus 
Soghluaisteacht Oibrithe

Cecilia Malmström
Trádáil

Vytenis Andriukaitis
Sláinte agus 
Sábháilteacht Bia

Johannes Hahn
Beartas Comharsanachta 
na hEorpa agus Caibidlíocht 
maidir le Méadú

Karmenu Vella
An Comhshaol, Gnóthaí 
Muirí agus Iascach

Pierre Moscovici
Gnóthaí Eacnamaíocha 
agus Airgeadais, Cánachas 
agus Custam

Neven Mimica
Comhar Idirnáisiúnta agus 
Forbairt

Dimitris 
Avramopoulos
Imirce, Gnóthaí Baile agus 
Saoránacht

Coimisiún Juncker: na Coimisinéirí

Violeta Bulc
Iompar

Corina Creţu
An Beartas Réigiúnach

Mariya Gabriel
An Geilleagar Digiteach 
agus an tSochaí 
Dhigiteach

Věra Jourová
Ceartas, Tomhaltóirí agus 
Comhionannas Inscne

Christos Stylianides
Cabhair Dhaonnúil agus 
Bainistiú Géarchéimeanna

Carlos Moedas
Taighde, Eolaíocht agus 
Nuálaíocht

Elżbieta Bieńkowska
An Margadh Inmheánach, 
Tionsclaíocht, Fiontraíocht 
agus Fiontair Bheaga agus 
Mheánmhéide

Margrethe Vestager
Iomaíocht

Tibor Navracsics
Oideachas, Cultúr, 
an Óige agus Spórt

Phil Hogan
Talmhaíocht agus Forbairt 
Tuaithe

Julian King
An tAontas Slándála

https://ec.europa.eu/info/events/citizens-dialogues_ga

https://ec.europa.eu/info/events/citizens-dialogues_ga

